
   Шурă тутăр, шурă чĕнтĕр тутăр,

Эс тухатăн хăш чарăнура?

Çак сăна ӳкернĕ-тĕр хăй Турă,

Те кĕтрет çути халь ман умра?



Тен, çуралнă, ытарми пикеçĕм,

Эсĕ чаплă шĕкĕр хулара,

Ял сипечĕн иксĕлми илемĕ

Туйăнать пĕрех çак ăш сăнра.



Аслаçу, тен, акнă, вырнă тырă,

Асаннӳ арланă кĕнчеле,

Урăх вăхăт санăн, урăх вырăн,

Сăнупа çиçсе вылять шевле.



Ак троллейбус чарăнчĕ. Шур тутăр

Анса юлчĕ. Ма тухмарăм-ши?

Тен, телейĕм юлчĕ, урăх курмăп,

Ма чĕнмешкĕн эп хăймарăм-ши?



Шурă тутăр, шурă чĕнтĕр тутăр...

Хура тунсăх пусрĕ чунăма.

Шурă тутăр, шурă чĕнтĕр тутăр,

Пӳрнĕ-ши сана тепре курма?

  